
NOTA PUNT "I/A" 

minn: Segretarjat Ġenerali tal-Kunsill 

lil: Kumitat tar-Rappreżentanti Permanenti/Kunsill 

Nru dok. Cion: ST 6593/25 

Suġġett: Konsultazzjoni tal-Kunsill mill-Kummissjoni Ewropea dwar il-pożizzjoni tal-
UE rigward ir-raba' reviżjoni tal-Anness I tat-Trattat li jistabbilixxi l-Komunità 
tat-Trasport mill-Kumitat ta' Tmexxija Reġjonali 

- Approvazzjoni 
 

1. Permezz ta' ittra li waslet fl-24 ta' Frar 2025, is-servizzi tal-Kummissjoni Ewropea qed 

jikkonsultaw lill-Kunsill dwar ir-raba' reviżjoni ppjanata tal-Anness I tat-Trattat dwar il-

Komunità tat-Trasport (TCT).1 Din il-konsultazzjoni sseħħ qabel deċiżjoni prevista mill-

Kumitat ta' Tmexxija Reġjonali tal-Komunità tat-Trasport li jista' jaġġorna l-acquis tal-

Unjoni li huwa obbligatorju fit-TCT. Il-konsultazzjoni minn qabel tal-Kunsill issegwi l-

proċedura stipulata fl-Artikolu 2(2) tad-Deċiżjoni tal-Kunsill (UE) 2019/3922. 

 

2. Abbażi ta' din il-konsultazzjoni, il-Kummissjoni biħsiebha tistabbilixxi l-pożizzjoni tal-

Unjoni fil-Kumitat ta' Tmexxija Reġjonali dwar dan is-suġġett. Il-Kumitat ta' Tmexxija 

Reġjonali jista' jaġġorna l-acquis tal-Unjoni, li huwa jew ser isir obbligatorju fit-TCT 

f'konformità mal-Artikolu 3(1) TCT flimkien mal-Annessi I u II u mal-protokolli 

individwali tat-TCT. 

 

                                                 
1 ĠU L 278, 27.10.2017, p. 3–53. 
2 F'konformità mal-Artikolu 2(2) tad-Deċiżjoni tal-Kunsill (UE) 2019/392 dwar il-Konklużjoni tat-

Trattat li jistabbilixxi l-Komunità tat-Trasport (ĠU L 71, 13.3.2019, p. 1), meta jiġu aġġornati l-Atti 

tal-Unjoni stabbiliti fl-Anness 1 għat-Trattat, il-Kummissjoni għandha tikkonsulta lill-Kunsill dwar 

il-pożizzjoni antiċipata permezz ta' dokument bil-miktub. 

3. Il-Grupp ta' Ħidma dwar it-Trasport – kwistjonijiet intermodali u networks eżamina l-lista 

ta' bidliet previsti għall-Anness I tat-TCT3 fit-28 ta' Frar 2025 kif imfisser mid-direttur tas-

Segretarjat Permanenti tal-Komunità tat-Trasport. Sussegwentement, id-dokument ta' 

diskussjoni4 ġie ppreżentat lid-delegazzjoni u l-Istati Membri ġew mistiedna jibagħtu 

kummenti bil-miktub biex titħejja tweġiba possibbli tal-Kunsill għall-konsultazzjoni. 

 

4. Jekk ma jkunx hemm kummenti mid-delegazzjonijiet, l-abbozz ta' tweġiba tal-Kunsill 

għandu jaqra kif ġej: "Il-Kunsill jirringrazzja lill-Kummissjoni tal-konsultazzjoni dwar l-

abbozz ta' pożizzjoni tal-UE bi tħejjija għar-raba' deċiżjoni tal-Kumitat ta' Tmexxija 

Reġjonali biex jiġi aġġornat l-Anness I tat-Trattat dwar il-Komunità tat-Trasport (acquis tal-

Unjoni). Il-Kunsill ma għandu l-ebda kumment x'jagħmel." 

 

5. Fid-dawl ta' dan ta' hawn fuq, u soġġett għall-approvazzjoni mill-Kumitat tar-Rappreżentanti 

Permanenti, il-Kunsill mistieden japprova t-tweġiba msemmija hawn fuq għall-

konsultazzjoni. 

 

                                                 
3 Ara d-dokument WK 2648/25, issa fid-dokument ST 6593/25. 
4 Ara d-dokument ST 6593/25. 

